
PENGHUNI SYURGA MENURUT PANDANGAN
FAKHR AL-DIN AL-RAZI: TUMPUAN TERHADAP
KITAB MAFATIH AL-GHAYB!

Mohd Manawi Mohd Akib?

Abstrak

Syurga merupakan destinasi terakhir yang menjadi idaman orang yang beriman.
Terdapat banyak ayat al-Qur’an dan juga al-Hadith yang menceritakan
mengenai syurga. Akibatnya, pelbagai huraian telah dikemukakan oleh para ahli
tafsir dan ulama kalam untuk menggambarkan keindahan dan kenikmatan
syurga serta suasana penghuninya. Makalah ini membahaskan sebahagian
persoalan berkenaan suasana penghuni syurga menurut seorang ahli tafsir
yang juga seorang tokoh ahli kalam iaitu Fakhr al-Din al-Razi. Makalah ini
juga meneliti huraian beliau terhadap ayat-ayat berkenaan suasana syurga
dan sifat penghuninya. Pandangan daripada beberapa ahli tafsir lain mengenai
isu tersebut juga akan turut dikemukakan sebagai perbandingan bagi melihat
perbezaan dan persamaan pandangan di kalangan ahli tafsir.

Kata kunci: al-Razi, Mafatih al-Ghayb, syurga, penghuni syurga

Abstract

The paradise is every believer’s dream of final destination. There are nUMerous
verses in the Qur’an and Hadiths mentioning the nature of paradise.
Consequently, divergent interpretations were made by exegetes and theologians
in describing the beauty and pleasure for inhabitants of paradise. This
paper discusses some issues pertaining to the conditions of the dwellers of
paradise based on the interpretations of Fakhr al-Dm al-Razi, who was an
immanent exegete and theologian. This paper also discusses his understanding
of Qur’anic verses enlightening human beings the condition of the citizens of
paradise. Viewpoints from others exegetes are also discussed as a comparison
in understanding similarities and differences in exegetical interpretations
on this issue.

Pendahuluan

Kehidupan di akhirat merupakan antara khabar alam ghaib atau Sam ‘iyyat
yang dibawa oleh Nabi Muhammad s.a.w. dan para rasul sebelumnya
sebagai pendidikan bagi manusia berkenaan hakikat kewujudan. Walau
bagaimanapun, orang yang kufur mengingkari perkara yang berkaitan
dengan akhirat seperti kebangkitan semula selepas mati atau al-
ba‘th, perhitungan atau al-hisab, titian ke syurga atau al-sirat,
balasan baik dan buruk atau al-jaza’ wa al-‘igab dan sebagainya
yang akan dilalui semua manusia.®> Apabila akhirat tiba, manusia
akan dihitung di mahkamah Allah SWT bagi memperoleh balasan
yang paling sempurna sama ada ganjaran baik di syurga atau azab
yang pedih di neraka.*

Oleh itu, keimanan terhadap hari kiamat dan keabadian setelah
kebangkitan adalah perkara yang sangat penting dalam meluruskan
perjalanan hidup manusia. Ini kerana fitrah manusia yang inginkan
kehidupan abadi mempengaruhi segala perbuatan mereka.> Kehidupan
yang kekal ialah di akhirat, manakala kehidupan di dunia ini hanyalah
sementara dan akan lenyap pada suatu masa yang tidak diketahui
oleh makhluk melainkan Allah SWT.°

Keimanan kepada hari pembalasan sering disebut seiring dengan
keimanan kepada Allah SWT. Ini kerana kedua-duanya merupakan
dasar kepada kemantapan rohani dan paksi kepada istigamah. Dengan
itu, kehidupan harian sentiasa selari dengan objektif penciptaan dan
fitrah manusia.” Keimanan tanpa kedua-dua anasir tersebut adalah

3 Farj Allah ‘Abd al-Bari Aba ‘Ata’ Allah (1992), al-Yawm al-Akhir bayn al-
Yahudiyyah wa al-Masihiyyah wa al-Islam, Mansurah: Dar al-Wafa’ li al-
Tiba‘ah wa al-Nashr wa al-Tawzi‘, h. 51.

4 Lihat al-Qur’an, Surah al-Najm, 53:39-4; Surah al-Hajj, 22:7.

Ini dapat dilihat ketika iblis berjaya memperdaya Nabi Adam ‘a.s. supaya memakan

buah daripada pohon yang diharamkan dengan alasan bahawa memakan buah

terlarang itu akan menjadikan diri dan isterinya hidup kekal abadi, seperti firman

Allah SWT dalam Surah Taha, 20:120 yang terjemahannya, “Setelah itu maka

syaitan membisikkan (hasutan) kepadanya, dengan berkata, ‘Wahai Adam, mahukah

aku tunjukkan kepadamu pohon yang menyebabkan hidup selama-lamanya, dan
kekuasaan yang tidak akan hilang lenyap?””.

® Lihat al-Qur’an, Surah Lugman, 31:34.

Tujuan penciptaan manusia dan jin adalah untuk beribadat kepada Allah SWT

selaras dengan pengertian hakikat insan yang diciptakan Allah SWT dengan

ikatan janji untuk menjadi saksi terhadap keesaan Penciptanya. Ini berdasarkan
pemahaman daripada ayat Surah al-4 raf, 7:172. Justeru, bagi memastikan
objektif itu dapat direalisasikan hendaklah dipelajari cara dan panduan yang telah
disusun oleh para ulama. Lihat Mohd Zariat Abdul Rani (2005), “Sasterawan

sia-sia kerana unsur kebaikan dalam diri mudah hilang, mengakibatkan
manusia terjerumus melakukan kejahatan.

Oleh itu, Muslim harus sedar hakikat ini dan menjadikannya
sebagai motivasi untuk mencapai kebahagiaan di hari kemudian. Jika
perkara ini dihayati, tidak akan berlaku kepincangan di kalangan
masyarakat Islam. Sehubungan itu, perbincangan tentang penghuni
syurga amat perlu pada masa kini kerana manusia moden sudah
terlalu alpa dengan dunia, dan dengan itu suatu galakan menarik dalam
bentuk perkhabaran berkenaan syurga berupaya menarik kembali
ingatan manusia kepada Allah.

Makalah ini membincangkan persoalan syurga berfokuskan
huraian Fakhr al-Din al-Razi berkenaan syurga. Pandangan daripada
beberapa ahli tafsir lain mengenai isu ini juga turut dikemukakan
sebagai perbandingan. Ini adalah untuk melihat kesinambungan huraian
di kalangan ahli tafsir Muslim.

Pengenalan Ringkas Fakhr al-Din al-Razi

Nama penuh beliau ialah Abii ‘Abd Allah Muhammad bin ‘Umar
bin al-Husayn bin al-Hasan al-Taymi al-BakrT al-Tabrastant al-Razi.
Gelaran beliau ialah Fahkr al-Din al-Razi,® dan beliau dikenali juga
sebagai ibn al-Khatib.? Keturunan beliau bersambung sampai Abi
Bakr al-Siddiq." Beliau dilahirkan di bandar Ray pada 25 Ramadan
543H atau 544H bersamaan 1148 atau 1149. Beliau kemudiannya
berpindah ke Khawarizmi dan Ma Wara’ al-Nahr. Beliau meninggal
dunia di bandar Hirah pada hari Isnin 1 Syawal 606H bersamaan 29
Mac 1210, kerana diracun oleh golongan Karamiah.* Jenazah beliau
dikebumikan di Bukit al-Masaqib di sebuah kampung yang bernama
Mudhdakhan yang terletak dalam kawasan Hirah."

Sebagai Insan: Satu Penelitian terhadap Beberapa Pandangan Sarjana”, Afkar
Jurnal Akidah dan Pemikiran Islam, bil.6, Mei, h. 243-272.

Beliau juga diberi gelaran sebagai Shaykh al-Zslam di Hirah. Lihat Ahmad bin
Ahmad ibn Khallikan (1998), Wafayat al-A ‘van wa Anba’ Abna’ al-Zaman, ed.
Yasuf ‘Al Tawil dan Maryam Qasim Tawil, j. 4, Beirut: Dar al-Kutub al-
‘Ilmiyyah, h. 83.

° Ibid.

10 shams al-Din Muhammad bin ‘Alf al-Dawudi (t.t.), Tabagat al-Mufassirin, ed.
‘Ali Muhammad ‘Umar, j. 2, Kaherah: Maktabah Wahbah, h. 214.

Muhammad Husayn al-Dhahabi (2003), al-Tafsir wa al-Mufassirin, j. 1,
Kaherah: Maktabah Wahbah, h. 206. Lihat juga Taj al-Din Abi Nasr ‘Abd
Wahab bin Taqi al-Din al-Subki (t.t.), Tabaqat al-Shafi ‘iyyah al-Kubra, Mesir:
Matba‘ah al-Husayniyyah al-Misriyyah, h. 35.

12 |bn Khallikan (1998), h. 87. Lihat juga al-Dawudi (t.t.), h. 215.

Al-Razi merupakan seorang ahli tafsir, kalam, figah, usul,
sasterawan, penyair dan doktor. Beliau merupakan ulama yang menonjol
pada zamannya dalam bidang ilmu akali dan nakali, syariah, undang-
undang dan fizik."® Beliau juga dikatakan seorang mujaddid pada
kurunnya.** Beliau mempelajari dan menguasai semua disiplin ilmu
yang terdapat pada zamannya serta menghasilkan karya bagi setiap
bidang tersebut. Jamal al-Din Abi al-Hasan ‘Ali bin Yasuf al-Qifti
merakamkan bahawa al-Razi turut menguasai ilmu kedoktoran dan
pernah menghuraikan Kkitab Qanin fi al-Tibb karangan Aba al-
Husayn bin ‘Abd Allah ibn Sina (980-1037). Beliau menghadiahkan
kitab huraian Qanin fi al-Tibb tersebut kepada seorang doktor yang
terkenal pada waktu itu iaitu ‘Abd al-Rahman bin ‘Abd al-Karim al-
Sarakhsi semasa al-Razi menziarahi beliau ketika dalam perjalanannya
ke negara Ma Wara’ al-Nahr pada 580H." Beliau juga mempelajari
dan menguasai bahasa Arab dan Parsi dengan baik serta turut
menghasilkan karya dan syair dalam kedua-dua bahasa tersebut.'

Al-Razi mempelajari ilmu kalam dan falsafah serta karya ibn
Sina dan Abh Nasr Muhammad bin Muhammad al-Farabi daripada
Majd al-Din al-Jili. Shams al-Din Muhammad bin ‘Al1 al-Dawudi
menyebut dalam karyanya bahawa al-Razi mempunyai daya ingatan
dan hafalan yang kuat sehingga dikatakan beliau telah menghafal
kitab al-Shamil karangan Diya’ al-Din ‘Abd al-Malik bin Yasuf al-
Juwayni Imam al-Haramayn dalam bidang ilmu kalam.'” Ahmad bin
Ahmad ibn Khallikan juga turut melakarkan bahawa al-Razi merupakan
pakar ilmu Yunani atau ‘ulim al-awa’il pada zamannya.'® Dalam kitab
Tahsil al-Haqq, al-Razi mengatakan bahawa beliau mempelajari ilmu
usuluddin daripada bapanya iaitu Diya’ al-Din ‘Umar, dan susur galur

1% Jamal al-Din AbT al-Hasan ‘Alf bin Yasuf al-Qiftt (1903), Tarikh al-Hukama’,
Leipzig: Dieterich’sche Verlagsbuchhandlung, h. 227. Lihat juga Fath Allah
Khalif (1969), Fakhr al-Din al-Razi, Mesir: Dar al-Ma‘arif, h. 12.

14 Al-Dawudi (t.t.), h. 214. Ini berdasarkan hadith Nabi Muhammad SAW yang
mafhumnya mengatakan bahawa Allah mengutuskan kepada umat ini seorang
mujaddid pada setiap seratus tahun. Sebahagian ulama menamakan bahawa
mujaddid abad pertama ialah ‘Umar bin ‘Abd al-‘Aziz (m.101H), abad kedua;
Muhammad bin Idris al-Shafi‘T (m.204H), abad ketiga; Ahmad bin Sarij
(m.306H), abad keempat; Abu Bakr al-Bagqillani (m.403H), abad kelima; Abu
Hamid al-Ghazali (m.505H), abad keenam; Fahkr al-Din al-Razi (m.606H). Namun
terdapat perbezaan pendapat yang besar kalangan ulama dalam menyenaraikan
mujaddid pada setiap abad. Lihat Khalif (1969), h. 1, 6 dan 7.

5 Al-Qifti (1903), h. 227. Lihat juga Khalif (1969), h. 12.

16 Al-Dawudi (t.t.), h. 214. Lihat juga Khalif (1969), h. 12, al-Subki (t.t.), h. 35.

1 Al-Dawudi (t.t.), h. 214 dan 215, lihat juga al-Subki (t.t.), h. 35.

'8 |bn Khallikan (1998), h. 83.

penerimaan ilmu tersebut sampai kepada Abii al-Hasan al-Ash‘ari.'®
Dari aspek disiplin ilmu figah pula sanadnya sampai kepada Abit
‘Abd Allah Muhammad bin 1dris al-Shafi‘7.”’

Oleh itu, pandangan al-Razi berkenaan sifat syurga dan
penghuninya, yang merupakan sebahagian daripada perbahasan ilmu
kalam, perlu diketengahkan kerana huraian beliau lebih menyeluruh
berbanding ahli kalam lain. Ini dapat dilihat apabila beliau mengupas
persoalan tersebut berdasarkan ayat al-Qur’an yang berkenaan dalam
kitab tafsirnya berbanding ahli kalam lain yang hanya membincangkan
persoalan syurga dalam kitab kalam mereka sahaja tanpa kupasan
lanjut berkaitan sifat penghuni syurga.

Pengenalan Kitab Mafatih al-Ghayb

Kitab Mafatih al-Ghayb terdiri daripada lapan jilid yang besar dan
ia juga dikenali dengan nama Tafsir al-Kabir.”' Terdapat beberapa
pandangan ulama berkenaan kitab ini. Pertama; Taqt al-Din Ahmad
ibn Taymiyyah (1263-1328) mengatakan bahawa, “terdapat semua
ilmu dalamnya kecuali tafsir”.** Begitupun, pandangan ibn Taymiyyah
ini didapati begitu jauh berbeza dengan pandangan majoriti tokoh
lain yang dapat dilihat seterusnya.

Sebaliknya, pandangan kedua; T3j al-Din Abi Nasr ‘Abd Wahab
bin Taqt al-Din al-Subki pula menjelaskan bahawa, “terdapat semua
ilmu dalamnya bersama tafsir”.® Pandangan kedua ini disokong
oleh Fath Allah Khalif ketika beliau mengulas kitab tafsir tersebut.?
Manakala Tash KubrT Zadah pula mengatakan bahawa jika diteliti
tafsiran al-Razi dalam Mafatih al-Ghayb, maka akan didapati bahawa
terdapat banyak huraian yang menyentuh perkara perasaan atau

19 Bapanya mempelajari ilmu tersebut daripada Aba al-Qasim Sulayman bin Nasir
al-Ansari, daripada Imam al-Haramayn Abi al-Ma‘ali, daripada Abu Ishaq al-
Isfarayni, daripada Abu al-Husayn al-Bahili, daripada Abt al-Hasan al-Ash‘ari.
Lihat ibn Khallikan (1998), h. 85. Lihat juga Khalif (1969), h. 12-13.

2 Al-Razi mempelajari ilmu figah daripada bapanya, dan bapanya mengambil ilmu
tersebut daripada Abi Muhammad al-Husayn bin Mas‘ad al-Farra’ al-Bughawi,
daripada al-Qadi Husayn al-Maruzi, daripada Abia al-‘Abbas bin Surayj,
daripada Abu al-Qasim al-Anmati, daripada Aba Ibrahim al-Mazni, daripada al-
Shafi‘i. Lihat ibn Khallikan (1998), h. 86. Lihat juga Khalif (1969), h. 13.

2 Manna* al-Qattan (1996), Mabahith fi ‘Ulam al-Qur’an, Beirut: Mu’assasat al-
Risalah, h. 367. Lihat juga al-Dhahabi (2003), j. 1, h. 206. Namun, kitab Mafatih
al-Ghayb cetakan Dar al-Fikr, Beirut pada 1994 disusun dalam 32 juzuk yang
dijilidkan dalam 17 jilid. Cetakan ini menjadi rujukan utama dalam makalah ini.

22 Dipetik daripada Khalif (1969), h. 41 dan al-Dhahabi (2003), h. 210.

2 Dipetik daripada Khalif (1969), h. 41.

2 Ibid.

dhawgiyyah.” Ini kerana beliau mula mengarang kitab tafsir tersebut
setelah beliau melibatkan diri dalam bidang kesufian dan setelah
beliau menjadi ahli sufi yang diperlihatkan hakikat kebenaran oleh
Allah atau ahl al-mushahadah.®

Muhammad Husayn al-Dhahabi juga turut menukilkan pandangan
daripada Ahmad bin ‘Ali ibn Hajar al-*Asqalani (773-852H) dalam
karyanya al-Durar al-Kaminah dan pendapat daripada Haji Khalifah
Mustafa bin ‘Abd Allah Katib Celebi pengarang kitab Kashf al-
Zuniin bahawa al-Razi tidak menyempurnakan Mafatih al-Ghayb,
apabila beliau hanya sempat mentafsir sehingga surah al-Anbiya’ sahaja.
Kemudian disambung oleh Shihab al-Din al-Khawbi al-Dimashqt
(m.639H) dan beliau juga tidak sempat mentafsirkan keseluruhannya.
Seterusnya disambung sehingga selesai oleh Najm al-Din al-Qamiili
(m.727H) yang berbangsa Mesir.?

Namun terdapat satu pandangan daripada Muhsin ‘Abd al-
Hamid®® yang mengatakan bahawa Mafatih al-Ghayb merupakan
tafsiran al-Raz keseluruhannya. Beliau mengatakan sedemikian setelah
beliau membaca dan meneliti keseluruhan kitab tersebut dan mendapati
bahawa tidak terdapat sebarang bentuk ayat dan tafsiran daripada
individu lain dalam Mafatih al-Ghayb melainkan ta ‘lig daripada

% Dhawgiyyah berasal daripada perkataan dhawg. Dari sudut bahasa ia bermaksud
mengetahui hakikat sesuatu setelah merasainya (ikhtibar al-shay’ min jihhah
ta ‘attum). Namun menurut Muhy al-Din ibn ‘Arabi, dhawq di sisi golongan sufi
merupakan jalan atau cara bagi mengetahui sesuatu, apabila hakikat sesuatu
perkara yang hanya boleh diketahui melalui dhawq tidak akan dapat diketahui
kecuali melalui cara merasainya (tarig al- ‘irfan wa hayth la yumkin ma ‘rifah ma
yuntajj ‘an al-dhawq illa bi al-dhawq). Para ulama tasawuf membahagikan
dhawq kepada dua iaitu dhawq khayalr dan dhawq ‘aqli. Lihat huraian lanjut
dalam Su‘ad al-Hakim (1981), al-Mu jam al-Sufi: al-Hikmah fi Hudid al-
Kalimah, Lubnan: Dandarah li al-Tab‘ah wa al-Nashr, h. 492-494.,
Khalif (1969), h. 41. Mushahadah dari segi bahasa bererti melihat. Menurut ibn
‘ Arabl mushahadah merupakan salah satu bentuk pembukaan hakikat atau futih
yang diberikan kepada golongan sufi yang bermujahadah. Beliau juga menjelaskan
bahawa pengertian mushahadah daripada satu golongan ahli sufi bermaksud
melihat sesuatu dengan dihadirkan dalil yang menjurus kepada tauhid kepada
Allah dan penglihatan pada sesuatu itu dan hakikat tersebut adalah dengan yakin
tanpa syak® (ru'yat al-ashya’ bi dala’il al-tawhid wa ru’yatuhu fi al-ashya’ wa
haqigatiha al-yaqin min ghayr shakk). Terdapat juga perbahasan ulama sufi
berkaitan istilah antara mushahadah, ru’yah dan kashf serta jenis-jenis
mushahadah. Untuk keterangan lanjut sila lihat al-Hakim (1981), h. 662-667.
21" Al-Dhahabi (2003), h. 207-208.
% Muhsin ‘Abd al-Hamid telah membentangkan tesis kedoktoran falsafah beliau
pada hari Ahad 25 Jun 1972 di Kuliah Sastera, Universiti Kaherah dengan anugerah
kepujian tertinggi atau al-Sharf al-Ula.

pelajar al-Razi yang disandarkan kepada matan ataupun yang ditulis
pada hashiyah.”

Ini boleh dijadikan sandaran untuk berpegang bahawa Mafatih
al-Ghayb merupakan hasil tafsiran al-Razi sepenuhnya dan ia
merupakan Kitab tafsir yang mengandungi segala disiplin ilmu yang
bermanfaat. Sehubungan itu, kitab tafsir ini memang patut dikaji
untuk mengetahui pemikiran al-Razi. Tambahan pula, huraian sifat
syurga dan penghuninya dalam Mafatih al-Ghayb adalah lebih
sempurna berbanding Kitab tafsir yang lain.*

Definisi Syurga atau Jannah dari Sudut Bahasa
Tidak dapat ditemui pendapat oleh al-Razi sendiri berkenaan makna
jannah secara bahasa. Namun, menurut Aba al-Qasim al-Husain bin
Muhammad al-Raghib al-Asfahani (m.502H), perkataan jannah
merujuk kepada taman atau bustan yang dipenuhi pokok yang lebat
dedaunnya sehingga menutupi bumi dan kadang-kala lafaz jannah
juga merujuk kepada pokok-pokok tersebut.** Menurut beliau lagi,
terdapat dua kemungkinan mengapa syurga dinamakan jannah.
Pertama; kerana tempat tersebut mempunyai persamaan dengan
taman di dunia dari aspek tertentu, sekalipun terdapat perbezaan
antara kedua-duanya dari aspek yang lain pula. Kedua; kerana
kenikmatan syurga disembunyikan dari pengetahuan manusia.
Muhammad bin Mukarram ibn Manzir pula berpendapat
bahawa kalimah jannah bermaksud taman atau hadigah. Beliau
menukilkan pendapat Abt ‘Alf yang berpandangan bahawa jannah
merujuk kepada taman yang mempunyai pelbagai pokok seperti
kurma dan anggur. Sekiranya tidak terdapat pokok-pokok tersebut,

? Beljau juga menyatakan bahawa al-Razi mentafsir al-Qur’an tidak mengikut
turutan surah tersebut. Al-Razi juga mentafsir sebahagian surah yang terakhir
sebelum surah yang awal. Ini dapat dilihat pada catatan tarikh penyempurnaan
tafsiran sesuatu surah. Untuk maklumat lanjut, sila lihat Muhsin ‘Abd al-Hamid
(1974) al-Razi Mufassiran, Baghdad: Dar al-Hurriyyah li al-Tab‘ah, h. 55-64.
Beliau juga menjelaskan bahawa ‘Ali Muhammad Hasan al-‘Amari turut
berpandangan bahawa al-Razi sempat menyempurnakan Mafatih al-Ghayb
keseluruhannya. 1bid. H. 54.

% Sila lihat Mohd Manawi Mohd Akib (2011), “Pemikiran Fakhr al-Din al-Razi
tentang Syurga Berdasarkan Tafsir Mafatih al-Ghayb”, (Disertasi Sarjana Usuluddin,
Jabatan Akidah dan Pemikiran Islam, Akademi Pengajian Islam, Universiti Malaya), h.
10 dan 195.

31 Abii al-Qasim al-Husain bin Muhammad al-Raghib al-Asfahani (1992), Mufradat
Alfaz al-Qur’an, ed. Safwan ‘Adnan Dawadi, Damsyik: Dar al-Qalam, h. 204.

ia hanya disebut hadigah sahaja bukannya jannah.** Menurut Abd
Ya‘qub al-Sijistani pula, kalimah jannah merujuk kepada nama
taman atau bustan yang dihiasi dengan pepohonan yang berbuah
serta haruman yang wangi dan sungai yang mengalir agar suasana
di dalamnya lebih tenang dan aman.*

Berdasarkan nukilan tersebut, didapati bahawa lafaz jannah
merujuk kepada taman yang mempunyai pohon-pohon tamar dan
anggur yang lebat dedaun dan berlingkaran dahan-dahannya serta
dapat menaungi dan menutupi apa yang terdapat di bawahnya. Di
samping itu, terdapat sungai-sungai yang mengalir serta suasana
yang tenang dan nyaman. Manakala taman yang tidak menepati
ciri-ciri tersebut hanya disebut sebagai hadigah atau bustan sahaja.

Definisi Syurga atau Jannah dari Segi Istilah

Lafaz jannah dan pecahannya disebut sebanyak 147 kali dalam al-
Qur’an.® Jannah digambarkan sebagai suatu kebun yang nyaman
suasananya,®® dihiasi dengan segala kemegahan yang tidak terhitung,®
dinaungi oleh pelbagai pokok yang rendang dan terlindung daripada
cuaca yang sejuk dan panas.®’

Jannah juga merujuk kepada suatu tempat yang telah disediakan
oleh Allah SWT untuk hambaNya yang bertakwa sebagai ganjaran
kepada mereka atas keimanan dan amalan soleh yang dilakukan.®
Di dalamnya terdapat pelbagai kenikmatan yang tidak pernah dilihat

32 Muhammad bin Mukarram ibn Manzir (1956), Lisan al- ‘Arab, j. 13, Beirut: Dar
al-Sadir, h. 100.

* Mustafa Ghalib (t.t.), Mafatih al-Ma ‘rifah, t.tp.: Mu’assasah ‘lzz al-Din 1i al-
Taba‘ah wa al-Nashr, h. 130.

¥ Mujamma* al-Lughah al-*Arabiyyah (1970), Mu am Alfaz al-Qur’an al-Karim,
j. 1, Mesir: al-Hay’ah al-Misriyyah al-‘Ammah li al-Ta’Iif wa al-Nashr, h. 224-
225. Lihat juga Muhammad Fu’ad ‘Abd al-Baqt (1364H), al-Mu jam al-Mufahras li
Alfaz al-Qur’an al-Karim, Kaherah: Dar al-Hadith, h. 180-182. Terdapat juga
pandangan yang mengatakan lafaz tersebut disebut sebanyak 145 kali dalam al-
Qur’an, lihat Wan Zailan Kamaruddin (2002), “Pemikiran ‘Ali bin Abt Talib (r.‘a.)
Mengenai Konsep Syurga (al-Jannah) dan Neraka (al-Nar)”, Jurnal Usuluddin,
bil. 16, 35-50, h. 37.

% Lihat al-Qur’an, Surah al-Nisa’, 4:57.

% |_jhat al-Qur’an, Surah al-nsan, 76:20.

% Lihat al-Qur’an, Surah al-Nisa’, 4:57. Lihat juga Cyrill Glasse (1999), Ensiklopedi
Islam (Ringkas) Cyrill Glasse, terj. Ghufron A. Mas’adi, Jakarta: Fajar Interpratama
Offset, h. 192.

% Sayyid Sabiq (t.t.). al- ‘Aqd 'id al-Islamiyyah, Beirut: Dar al-Fikr, h. 301.

oleh mata, tidak pernah didengar oleh telinga dan tidak pernah terlintas
dalam hati dan fikiran manusia.*

Al-Razi berpendapat bahawa jannah merupakan taman yang
dipenuhi dengan pepohon kurma dan pohon-pohon yang mempunyai
banyak dahan dan dedaunnya serta ia dapat menaungi dan melindungi
apa yang terdapat di bawahnya seperti kanopi. Al-Qur’an menggambarkan
tempat ganjaran bagi orang mukmin dengan lafaz jannah adalah kerana
terdapat pelbagai kenikmatan yang tersembunyi di dalamnya.®

Ini menunjukkan bahawa syurga merupakan tempat ganjaran
bagi golongan yang beriman kepada Allah SWT dan para rasulNya
sebagai suatu penempatan yang paling sempurna, sejahtera, indah,
penuh dengan kenikmatan dan kekal selamanya di akhirat kelak.

Nama-nama Syurga
Perbahasan mengenai syurga meliputi aspek nama, sifat syurga dan
penghuni syurga. Berkenaan nama syurga, al-Razi dan sebahagian
ulama berpendapat bahawa terdapat pelbagai nama dan tingkatan
syurga yang berbeza berdasarkan kepada amalan para penghuninya
semasa di dunia. Beliau berpandangan sedemikian berdasarkan kepada
terdapatnya penggunaan lafaz tunggal iaitu jannah dan lafaz jamak
iaitu jannat pada sesetengah ayat al-Qur’an.** Sebahagian ulama
kalam yang lain pula berpandangan bahawa syurga hanyalah satu tetapi
mempunyai beberapa peringkat berbeza. Setiap peringkat tersebut
mempunyai nama tertentu yang berperanan bagi menguatkan dan
memperkukuhkan lagi segala kenikmatan yang terdapat di dalam syurga
berdasarkan kepada pengertian nama-nama itu sendiri.*

Terdapat beberapa pandangan di kalangan ulama kalam mengenai
jumlah nama tersebut, dengan ada yang mengatakan lapan, tujuh dan

¥ Hassan Ayib (1994), Tabsit al- ‘Aqa’id al-Islamiyyah, t.tp.; Dar al-Tawzi‘ wa al-
Nashr al-Islamiyyah, h. 199. Lihat juga hadith seumpamanya dalam Aba ‘Abd
Allah Muhammad bin Isma‘il al-Bukhari (2000), “Sahth al-Bukhari”, dalam ed.
Salih bin ‘Abd al-‘Aziz Al al-Shaykh, Mawsii ‘at al-Hadith al-Sharif al-Kutub
al-Sittah, Riyadh: Dar al-Salam li al-Nashr wa al-Tawzi‘, h. 405, Kitab al-Tafsir
Surat al-Sajdah, Bab Qawlihi Fa La Ta‘lam Nafs Ma Ukhfiya Lahum min Qurrat
A‘yun, hadith no. 4779.

40 Abi ‘Abd Alldh Muhammad ‘Umar bin Husayn Fakhr al-Din al-Razi (1994),
Tafsir al-Fakhr al-Razi al-Mushtahar bi al-Tafsir al-Kabir wa Mafatih al-
Ghayb, j. 2, Beirut: Dar al-Fikr.

1 Al-Razi (1994), . 2, h. 141 dan Ghalib (t.t.), h. 129.

*2 Sila lihat Ibrahim al-Laqani (t.t.) Jawharat al-Tawhid Ma ‘a Hashiyatuhd Tulfat
al-Murid, Kaherah: Matba‘ah al-Istiqgamah, h. 183. Lihat juga Fu’ad Kharza‘1 al-
‘Aqli (t.t.), Dirasah fi al- ‘Agidah al-1slamiyyah, t.tp.: t.p., h. 205.

empat.*® Antara nama syurga yang disenaraikan oleh ulama kalam
ialah al-Firdaws, ‘Adn, al-Khuld, al-Na ‘tm, al-Ma’wa, Dar al-
Salam, Dar al-Jalal, ‘llliyyin, Dar al-Mazid, Dar al-Muttaqin, Dar
al-Mugamah dan Dar al-Qarar.** Di samping itu, terdapat juga lafaz
al-Qur’an yang membawa pengertian syurga seperti lafaz Rawdah,
Fadl, al-Husna, Dar al-Akhirah, al-Ghurfah dan ‘Ugbah al-Dar.*”®

Daripada paparan di atas, dapat dinyatakan bahawa syurga
mempunyai beberapa nama dan tingkatan berbeza yang disediakan bagi
orang mukmin berdasarkan amalan yang dilakukan. Al-Razi turut
mengutarakan pandangannya berkenaan nama syurga, antaranya al-
Firdaws, ‘Adn, al-Na im, al-Khuld, al-Ma'wa, al-‘dliyah, Dar al-
Salam, Dar al-Mugamah, Dar al-Qarar, Rawdah, Dar al-Akhirah,
al-Husna dan al-Ghurfah. Nama-nama tersebut juga berperanan
memperkukuhkan lagi unsur kenikmatan yang terdapat di dalam
syurga tersebut.

Sifat-sifat Syurga
Menurut al-Razi, sifat syurga boleh dilihat dari dua aspek, pertama; sifat
umum seperti lokasi, keluasan, syurga didekatkan kepada penghuninya,
syurga sebagai tempat rehat yang teduh dan nyaman, syurga sebagai
tempat terbaik dan lain-lain. Kedua; kenikmatan di dalamnya seperti
pepohon dan sungai, makanan dan minuman, pakaian dan Katil
penghuninya, bidadari, pelayan dan lain-lain.*®

Umumnya, syurga terletak di atas langit dan mempunyai keluasan
yang tidak terjangkau oleh fikiran manusia. la juga merupakan tempat
ganjaran yang terbaik dari segala aspek, baik dari aspek pemandangan
atau suasana di dalamnya. Segala jenis kenikmatan terdapat di dalamnya.
Bahkan al-Qur’an menjelaskan bahawa kemuncak kenikmatan yang
hakiki hanya dapat dikecapi di sana. Namun sebahagian daripada
kenikmatan tersebut yang digambarkan oleh al-Qur’an adalah berdasarkan

*3 Sila lihat Ibrahim al-Laqani (t.t.), ed. h. 183. Lihat juga Fu’ad Kharza‘i al-*Aqli
(t.t), ed. h. 205, Lihat juga Mustafa Ahmad ‘Agbawi (1949), Hashiyah ‘ald
Sharh ‘dgidat al-Dardir, Kaherah: Matba‘ah Mustafa al-Babi al-Halabi wa
Awladuh, h. 27.

# Sila lihat Ahmad ibn al-Mubarak (t.t.) al-Ibriz min Kalam Abd al-‘Aziz al-
Dibbagh, t.tp.: Maktabat al-Sha‘biyyah, h. 550. Lihat juga Aba Bakr Jabir al-
Jaza’ir (1986), ‘Agidat al-Mu’min, Jeddah: Dar al-Shurtq li al-Nashr wa al-
Tawzi* wa al-Tiba‘ah, h. 363. Lihat juga Hassan Aytb (1994), h. 199. Lihat juga
Ghalib (t.t.), h. 129. Lihat juga Muhammad Khalil ‘Aytani (2000), al-Mu jam al-
Mufassal li Mawadi ‘ al-Qur’an al-Munazzal, Beirut: Dar al-Ma‘rifah, h. 34-36.

4 < Aytant (2000), h. 35-36.

% Manawi (2011), h. 74-160.

34



Jurnal Usuluddin (Januari — Jun 2012), 35: 25-46

kepada apa yang telah dapat manusia kecapi semasa di dunia seperti
keindahan pepohon menghijau berserta buah-buahan, sungai yang
mengalir, pakaian sutera, perhiasan yang berupa gelang daripada
emas dan perak, layanan oleh para pelayan yang mengurus makan minum
dan lain-lain lagi. Justeru, al-Qur’an memberi gambaran kenikmatan
yang sedemikian dengan lebih sempurna tanpa terdapat sebarang
kemudaratan atau kekurangan, bahkan lebih banyak lagi kenikmatan
yang tidak pernah terlintas dalam fikiran manusia disediakan bagi
penghuni syurga. Segala kenikmatan yang terdapat di syurga adalah
kekal dan sentiasa bertambah.*’

Selain itu, syurga di akhirat juga diklasifikasikan kepada dua
iaitu syurga jasmani; seperti yang diberi gambaran oleh al-Qur’an
dan ia telah dicipta oleh Allah SWT. Kedua, syurga rohani; iaitu makam
syurga tertinggi yang berkaitan dengan kerohanian dalaman diri
penghuni syurga. Syurga juga merupakan warisan bagi golongan yang
beriman, ia telah dicipta dan kekal selamanya.

Suasana Penghuni Syurga

Dalam perbahasan suasana penghuni syurga, terdapat banyak gambaran
yang telah dinyatakan dalam al-Qur’an, antaranya ialah penghuni
syurga diiring ke syurga secara berkumpulan, ucapan salam, pujian
dan ungkapan baik di syurga, penghuni syurga bersama keluarga
mereka yang beriman, penghuni syurga mengecapi kenikmatan syurga
sepanjang masa, terselamat dari sebarang mudarat, mendapat apa
yang dikehendaki, tingkatan penghuni syurga dan lain-lain. Namun,
makalah ini hanya membincangkan sebahagiannya sahaja iaitu penghuni
syurga diiring ke syurga secara berkumpulan, penghuni syurga bersama
keluarga mereka yang beriman, penghuni syurga mendapat apa
yang dikehendaki dan tingkatan penghuni syurga.

Penghuni Syurga Diiring ke Syurga Secara Berkumpulan
Terdapat ayat al-Qur’an yang menggambarkan bahawa penghuni
syurga dan penghuni neraka diiringi ke tempat mereka masing-masing.
Antaranya ialah ayat dari Surah al-Zumar, 39:73 iaitu:

#7 Lihat huraian lanjut berkaitan kekekalan syurga menurut al-Razi. Sila lihat al-
Razi (1994), j. 1, h. 144; j. 10, h. 142; j. 11, h. 51. Lihat juga al-Razi (2000),
Ma ‘alim Usil al-Din, ed. Ahmad ‘Abd al-Rahim al-Sayih dan Sami ‘Afifi
Hijazi, Kaherah: Markaz al-Kitab li al-Nashr, h. 91. Lihat juga Manawi (2011),
h. 141-144.

P o

Terjemahan: Dan orang-orang yang bertakwa kepada Tuhan
mereka akan dibawa ke syurga dengan secara berkumpulan.

Ayat ke-71 daripada surah yang sama pula menyatakan perkara yang
sama bagi penghuni neraka iaitu:

w5 pe J) e Al G
Terjemahan: Dan orang-orang yang kafir kepada Tuhan
mereka akan dibawa ke neraka dengan secara berkumpulan.

Berdasarkan ayat pertama Allah SWT menyatakan bahawa penghuni
syurga diiringi ke syurga. Manakala dalam ayat kedua dinyatakan
bahawa penghuni neraka juga diiringi ke neraka. Mungkin dapat difahami
sebab penghuni neraka diiringi ke neraka kerana sememangnya
mereka sudah tentu tidak mahu ke sana. Namun hikmah penghuni
syurga akan diiringi mungkin agak kabur kerana secara mendatar
biasanya diandaikan bahawa syurga merupakan tempat yang diidamkan
oleh setiap insan dan sudah tentu penghuninya tidak perlu diiringi.*

Al-Razi mengemukakan dua justifikasi bagi menjelaskan
persoalan tersebut. Pertama; kasih sayang di kalangan orang yang
bertakwa kekal sehingga hari akhirat. Justeru, apabila salah seorang
daripada mereka diberi keizinan memasuki syurga, maka mereka
tidak akan terus memasukinya melainkan bersama orang yang mereka
kasihi dan sahabat mereka yang lain. Inilah yang menjelaskan kenapa
mereka berlengah ke syurga dan perlu diiringi.*® Kedua; sesungguhnya
orang yang bertakwa kepada Allah SWT melakukan pengabdian
kepadaNya bukan kerana syurga atau neraka, tetapi semata-mata
kerana ingin melihat Allah SWT di akhirat kelak, atau dengan kata
lain demi mengharap keredaan Allah SWT. Pandangan kedua ini
turut disokong oleh Abt al-Fadl Shihab al-Din al-Sayyid Mahmad
al-Alasi.”® Semua ini menurut al-Razi menjelaskan faktor mereka

8 Al-Razi (1994), j. 27, h. 23.

* Ibid.

% |bid.; Abii al-Fadl Shihab al-Din al-Sayyid Mahmiid al-Alasi (1994), Rih al-
Ma ‘ant fi Tafsir al-Qur’an al- ‘Azim wa al-Sab * al-Mathani, j. 24, Beirut: Dar al-
Fikr, h. 53.

tidak terlalu fanatik mendapatkan syurga, oleh itu maka mereka
perlu diiring dan dibawa ke syurga.”*

Di samping itu, al-Razi turut menjelaskan perbezaan pengertian
lafaz iringan atau sig yang disandarkan kepada penghuni syurga
dan penghuni neraka. Maksud iringan yang disandarkan kepada
penghuni syurga dan neraka adalah berbeza dengan maksud penghuni
neraka dipaksa memasuki neraka secara kasar dan hina seperti seorang
pesalah dimasukkan ke dalam penjara. Manakala penghuni syurga
pula diiring ke tempat yang penuh dengan kemuliaan dan keredaan
Allah SWT dengan tenang dan aman seperti orang yang berpangkat
diiring menemui sultan di istana.”> Tambahan lagi, selain al-Razi
dan al-Alusi, Nasir al-Din Abi Sa‘id Abd Allah bin ‘Umar al-Baydawi
juga sependapat mengatakan bahawa maksud iringan atau sizg yang
disandarkan kepada ahli syurga bermaksud mereka segera dibawa
ke syurga.>®

Demikian pandangan yang diutarakan oleh al-Razi, al-Baydawi
dan al-Aldst berkaitan suasana penghuni syurga ketika memasuki
syurga iaitu secara berkumpulan. Pandangan tersebut adalah selari
dengan sumber ilmu Islam yang kedua seperti yang dinyatakan oleh
Abi ‘Abd Allah Muhammad bin Isma“il al-Bukhari, Abt al-Husayn
Muslim bin al-Hajjaj bin Muslim, Aba ‘Abd Allah Muhammad bin
Yazid ibn Majah dan Aba ‘Isa Muhammad bin ‘Isa al-Tirmidhi yang
menjelaskan bahawa Rasulullah s.a.w. memberitahu bahawa para
penghuni syurga akan memasuki syurga secara berkumpulan, di mana

St Al-Razi (1994), j. 27, h. 23.

%2 bid.

%% Ibid. Al-AlnsT turut menukilkan beberapa pandangan bagi persoalan ini. Pertama,
penghuni syurga memasuki syurga secara berkumpulan mengikut martabat
kemuliaan yang diberikan kepada mereka. Kedua, gambaran tersebut adalah
menunjukkan bahawa mereka akan segera dimasukkan ke dalam syurga. Ketiga,
syurga bukanlah objektif utama penghuni syurga, tetapi syurga hanyalah
merupakan wasilah bagi mereka untuk bertemu Allah yang merupakan
kemuncak keinginan mereka. Al-Alast (1994), j. 24, h. 54. Lihat juga kupasan
al-Baydawi yang turut menjelaskan pandangan sedemikian dan beliau turut
mengatakan bahawa pintu syurga telah dibuka kepada penghuni syurga sebelum
kedatangan mereka. Nasir al-Din AbT Sa‘id Abd Allah bin ‘Umar al-Baydawi
(1999), Tafsir al-Baydawr al-Musamma Anwar al-Tanzil wa Asrar al-Takwil, j.
2, Beirut: Dar al-Kutub al-‘IImiyyah, h. 332.

setiap kumpulan tersebut terdiri dari 70,000 orang yang bercahaya
wajah mereka seperti cahaya bulan purnama.>

Berdasarkan huraian di atas, penghuni syurga akan segera
dibawa ke syurga secara berkumpulan dengan penuh penghormatan.
Mereka diiring ke syurga kerana kelengahan mereka ekoran perasaan
kasih sayang mereka terhadap ahli keluarga mereka yang beriman
dan ingin bersama-sama masuk ke syurga, dan kerana sikap mereka
yang tidak terlalu ghairah mendapatkan syurga disebabkan keikhlasan
amalan yang mereka lakukan di dunia adalah semata-mata bagi
mendapatkan keredaan Allah SWT. Daripada fakta ini, satu pengajaran
boleh diambil iaitu orang yang bertakwa patut hidup di dunia dan
beramal dengan ikhlas semata-mata kerana Allah tanpa mengharapkan
apa-apa balasan.

Penghuni Syurga Bersama Keluarga Mereka yang Beriman
Al-Razi menjelaskan bahawa penghuni syurga akan masuk ke
syurga bersama orang yang soleh daripada kalangan keluarga mereka
sendiri iaitu ibu-bapa, suami atau isteri dan anak cucu mereka
kerana kemuncak dan kesempurnaan kegembiraan seseorang yang
tinggal di suatu penempatan adalah bersama ahli keluarganya.

Berkenaan ahli keluarga penghuni syurga yang berada di neraka
pula, al-Razi menjelaskan bahawa Allah SWT akan menghilangkan
perasaan bimbang dalam hati penghuni syurga daripada memikirkan
ahli keluarga mereka yang berada di neraka. Mereka hanya cenderung
dan sibuk menikmati kelazatan syurga tanpa memikirkan urusan
tersebut.®®

* Al-Bukhari (2000), h. 496, Kitab al-Libas, Bab al-Buriid wa al-Hibar wa al-
Shamlah, hadith no. 5811; Aba al-Husayn Muslim bin al-Hajjaj Muslim (2000),
“Sahih Muslim”, dalam ed. Salih bin ‘Abd al-‘Aziz Al al-Shaykh, Mawsii ‘at al-
Hadith al-Sharif al-Kutub al-Sittah, Riyadh: Dar al-Salam 1i al-Nashr wa al-
Tawzi‘, h. 717, Kitab al-lman, Bab al-Dalil ‘ala Dukhtil Tawa’if min al-Muslimin al-
Jannah bi Ghayr al-Hisab wa la ‘Adhab, hadith no. 522; Aba ‘Abd Allah
Muhammad bin Yazid ibn Majah (2000), “Sunan ibn Majah”, dalam ed. Salih
bin ‘Abd al-‘Aziz Al al-Shaykh, Mawsii‘at al-Hadith al-Sharif al-Kutub al-
Sittah, Riyadh: Dar al-Salam li al-Nashr wa al-Tawzi‘,h. 2741, Kitab Abwab al-
Zuhd, Bab Sifat al-Jannah, hadith no. 4333; Abi ‘Isa Muhammad bin ‘Isa al-
Tirmidhi (2000), “Jami* al-Tirmidhi”, dalam ed. Salih bin ‘Abd al-‘Aziz Al al-
Shaykh, Mawsii ‘at al-Hadith al-Sharif al-Kutub al-Sittah, Riyadh: Dar al-Salam
li al-Nashr wa al-Tawzi‘, h. 1906, Kitab Sifat al-Jannah ‘an Rastl Allah, Bab Ma
Ja’ fi Sifat Darajat al-Jannah, hadith no. 2535.

% Al-Razi (1994), j. 27, h. 38.

% Al-Razi (1994), j. 24, h. 60.

Di samping itu, al-Razi, Abu Ja‘far Muhammad bin Jarir al-
Tabarl dan ‘Imad al-Din Abt al-Fida’ Isma‘il bin ‘Umar ibn Kathir
bersependapat menjelaskan bahawa penghuni syurga duduk berhadapan
sesama mereka di syurga dan mereka saling berkenalan antara satu
sama lain.”” Al-Razi mengatakan lagi bahawa mereka dapat berhibur
tanpa sebarang gangguan suara atau percakapan dan perlakuan penghuni
syurga yang lain, melainkan dengan keizinan Allah SWT melalui
kekuatan yang dibekalkan kepada penglihatan, pendengaran dan
percakapan mereka untuk menggarapnya.>®

Berdasarkan pandangan di atas, al-Razi berpandangan bahawa
nikmat kegembiraan bersama ahli keluarga turut dirasai di syurga
dan mereka saling mengenali antara satu sama lain. Ketika berhibur
juga, mereka tidak terganggu oleh perlakuan dan pergerakan penghuni
syurga yang lain. Walau bagaimanapun, mereka hanya akan bersama
dengan ahli keluarga yang beriman sahaja tanpa terfikir mengenai
ahli keluarga mereka yang berada di neraka. Justeru, pengajarannya
di sini, manusia mesti mengambil peduli terhadap ahli keluarga di
dunia, kerana di akhirat kepedulian tersebut tidak lagi sama.

Mendapat Apa yang Dikehendaki

Antara kenikmatan syurga yang menarik ialah segala kehendak
penghuninya akan ditunaikan oleh Allah SWT. Al-Razi menjelaskan
bahawa penghuni syurga dapat memperoleh segala kebaikan dan
kebahagiaan yang hakiki di akhirat. Pandangan sedemikian dapat dilihat
ketika beliau mentafsirkan ayat “mereka beroleh di syurga itu apa
yang mereka kehendaki” (lahum fihda ma yasha un) dalam Surah al-
Nazl, 16:31. Menurut beliau, ayat tersebut adalah lebih umum berbanding
ayat “dalamnya disediakan segala yang diingini oleh nafsu serta
dipandang indah oleh mata” (fihd ma tashtahi al-anfus wa talazz al-
a‘yun) dalam Surah al-Zukhruf, 43:71 kerana kedua-dua perkara
tersebut, iaitu apa yang disukai oleh nafsu dan mata adalah termasuk
dalam pengertian ayat pertama. Ini menunjukkan bahawa manusia
tidak akan dapat memiliki segala keinginan mereka semasa hidup di
dunia.>® Hal ini disebabkan kenikmatan yang terdapat di dunia tidak

57 Al-Razi (1994), j. 26, h. 138. Lihat juga Abii Ja‘far Muhammad bin Jarir al-Tabart
(1992), Tafsir al-Tabari al-Musamma Jami* al-Bayan fi Ta'wil Ay al-Qur’an,
j-10, Beirut: Dar al-Kutub al-‘Timiyyah, h. 484; ‘Imad al-Din Abi al-Fida’ Isma‘il bin
‘Umar ibn Kathir (2004), Tafsir al-Qur’an al-‘Azim al-Ma ‘riaf bi Tafsir ibn
Kathir, j. 4, Riyadh: Dar al-Salam li Nashr wa al-Tawzi‘, h. 2887.

%8 Al-Razi (1994), j. 26, h. 138.

% Al-Razi (1994), j. 20: 26; al-Baydawi (1999), j. 1, h. 543; j. 2, h. 137.

terlepas daripada kekurangan.® Dalam hal ini, al-Razi, al-Tabari,
ibn Kathir dan al-AliisT bersependapat dalam mengatakan bahawa
mafhum daripada ayat-ayat tersebut menunjukkan bahawa syurga
merupakan tempat yang terangkum di dalamnya segala kemahuan
manusia sama ada kenikmatan makanan, minuman, pakaian dan
sebagainya.*

Al-Razi turut menjelaskan bahawa penghuni syurga tidak perlu
berdoa dan meminta kepada Allah SWT untuk mendapatkan sesuatu
kerana seluruh kenikmatan yang terdapat di syurga adalah milik
penghuninya. Beliau juga mengatakan bahawa Allah SWT akan
menunaikan setiap keinginan ahli syurga sebelum mereka meminta
kepadaNya. Ini kerana perangsang kepada terdetiknya perasaan untuk
memohon sesuatu itu ialah Allah SWT, dan permohonan itu hanya
merupakan penyebab antara mereka dengan Allah SWT. Maka, setiap
perasaan yang terdetik di kalangan ahli syurga sememangnya diketahui
oleh Allah SWT dan perasaan tersebut dikekalkan wujud dalam diri
penghuni syurga sebagai kegembiraan kepada mereka setelah mereka
memperoleh dengan segera apa yang mereka hajati tanpa sempat
mereka memohon kepada Allah SWT.%

Mereka juga bebas bergerak ke mana sahaja di syurga dan
pergerakan mereka adalah berbeza dengan pergerakan manusia ketika di
dunia. Al-Razi menerangkan bahawa seseorang manusia akan bergerak
dan berusaha untuk melakukan kebaikan di dunia kerana beribadah
kepada Allah SWT. Apabila sampai pada satu ketika, mereka akan
berehat dan tidak akan bergerak lagi sama ada disebabkan keletihan
ataupun meninggal dunia. Namun bagi ahli syurga pula, pergerakan
dan perlakuan mereka bukanlah disebabkan oleh sesuatu hajat atau
tujuan, dan mereka berhenti pula bukan disebabkan oleh keletihan
atau keperluan mereka untuk berehat selepas merasa letih.®

Berdasarkan pandangan yang dinyatakan di atas, jelas bahawa
para penghuni syurga dibekalkan dengan lintasan hati sebagai pencetus
untuk mendapatkan sesuatu walaupun segala kenikmatan yang terdapat
di syurga adalah bagi mereka. Setiap perkara yang terlintas di
fikiran mereka akan diperoleh tanpa ada sedikit kekurangan pada
nikmat tersebut. Mereka juga bebas bergerak ke mana sahaja di
syurga tanpa terikat dengan suatu tujuan pun, tidak seperti pergerakan

80 Al-Razi (1994), j. 24, h. 60.

81 Al-Razi (1994), j. 7, h. 216. Lihat juga al-Tabar (1992), j. 9, h. 371; ibn Kathir (2004),
j. 3, h. 2023; al-Aliisi (1994), j. 14, h. 195.

62 Al-Razi (1994), j. 26, h. 94.

8 Al-Razi (1994), j. 29, h. 128.

manusia di dunia yang didorong oleh sesuatu hajat atau tujuan.
Pengajarannya di sini, syurga adalah alam yang bebas sepenuhnya
kepada manusia, sedangkan kehidupan dunia adalah alam ujian
yang bermaksud tidak ada kebebasan mutlak bagi manusia di dunia.

Tingkatan Penghuni Syurga

Terdapat beberapa ayat yang menerangkan mengenai tingkatan dan
peringkat ganjaran penghuni syurga, antaranya ialah ayat dalam
Surah al-Nisa’, 4:96,%* al-dnfal, 8:4,®° Taha, 20:75,% dan al-
Zumar, 39:75.5” Ketika mentafsirkan ayat dalam Surah al-Anfal,
8:4, al-Razi menjelaskan bahawa tingkatan penghuni syurga adalah
berbeza berdasarkan sifat dalaman® dan amalan zahir® mereka
semasa di dunia. Beliau menegaskan bahawa amalan zahir
berperanan bagi melunak dan menerangi hati manusia melalui
makrifah ketuhanan. Tambah beliau lagi, jika pemberi kesan itu
aktif atau kuat, maka kesan dan amalan yang terhasil juga adalah
banyak.”

Berdasarkan pengamatan terhadap huraian al-Razi ini, beliau
menggambarkan bahawa terdapat tiga elemen yang saling berkait di
antara satu sama lain dalam memastikan kualiti amalan seseorang.
Hati manusia bertindak sebagai pemberi kesan dan amalan yang
terhasil adalah kesan daripada kualiti hati seseorang. Beliau juga
menjelaskan bahawa amalan itu turut berperanan mendekatkan hati
manusia kepada makrifah Allah yang juga memberi kesan kepada

% Terjemahan ayat ini: laitu beberapa darjat kelebihan daripadaNya, dan keampunan
serta rahmat belas kasihan, dan (ingatlah) adalah Allah Maha Pengampun, lagi
Maha Mengasihani.

% Terjemahan ayat ini: Merekalah orang yang beriman dengan sebenar-benarnya.
Mereka akan mendapat pangkat yang tinggi di sisi Tuhan mereka dan keampunan
serta limpah kurnia yang mulia (di syurga).

® Terjemahan ayat ini: Dan sesiapa yang datang kepadaNya sedang ia beriman, serta ia
telah mengerjakan amal yang soleh, maka mereka itu akan beroleh tempat tinggal
yang tinggi darjatnya.

87 Terjemahan ayat ini: Dan (pada hari itu) engkau akan melihat malaikat beredar
di sekeliling Arasy dengan bertasbih memuji Tuhan mereka, serta mereka dihakimi
dengan adil; dan (masing-masing bersyukur akan keputusan itu dengan) mengucapkan:
“Segala puji tertentu bagi Allah Tuhan yang memelihara dan mentadbirkan seluruh
alam”.

%8 sifat dalaman yang dimaksudkan di sini ialah sifat takut, ikhlas dan tawakal.
Sifat ini juga disebut sebagai sifat hati, hal atau rohani.

8 Amalan zahir yang dimaksudkan dalam ayat tersebut ialah perbuatan solat dan
zakat yang juga disebut sebagai amalan zahir dan akhlak.

0 Al-Razi (1994), j. 15, h. 127-128.

kualiti hati manusia. Kekuatan dan kelemahan hati manusia di sini
dikaitkan dengan tahap makrifah Allah dan juga amalan seseorang.
Oleh yang demikian, apabila amalan dan akhlak mempunyai beberapa
peringkat berdasarkan amalan dan penghayatannya, maka begitu
juga dengan makrifah ketuhanan yang turut mempunyai tingkatannya
tersendiri yang terhasil kesan daripada amalan dan penghayatan
tersebut.”

Pandangan sedemikian turut dinyatakan oleh al-Razi dalam
kupasan beliau terhadap ayat “dan mereka dihakimi dengan adil”
(wa gada bayna hum bi al-haqq) dalam Surah al-Zumar, 39:75.
Pandangan ini juga disokong oleh al-Alisi ketika al-Razi dan al-
Altst menjelaskan bahawa penghuni syurga akan memperoleh
ganjaran pahala yang berbeza-beza di syurga kelak berdasarkan
pengetahuan dan pengenalan mereka terhadap Allah SWT dan juga
kesempurnaan amalan yang mereka lakukan.”? Al-Razi menjelaskan
lagi bahawa penghuni syurga yang berada di tingkatan yang rendah
tidak sesekali merasa cemburu dan iri hati kepada penghuni syurga
yang berada di tingkatan yang sempurna yang merupakan tingkatan
yang lebih tinggi.”

Beliau turut menegaskan bahawa tingkatan syurga tertinggi
adalah bagi orang yang beriman dan melakukan pelbagai amal soleh
serta suci daripada dosa dan maksiat. Manakala tingkatan syurga
yang lebih rendah adalah bagi orang beriman yang melakukan maksiat
yang menemui Allah SWT dalam keadaan mereka masih belum
bertaubat. Ini dapat dilihat ketika beliau mengupas ayat dalam
Surah 7aha, 20:75."* Di samping itu, beliau juga menegaskan
bahawa ayat tersebut merupakan dalil bagi mengatakan bahawa
pelaku maksiat daripada kalangan ahli iman akan mendapat

™ 1bid.

2 Al-Razi (1994), j. 15, h. 128; j. 9, h. 79; j. 14, h. 84; j. 28, h. 25; al-Aliisi (1994),
j- 1, h. 323. Lihat juga tafsiran al-Razi pada ayat 96 Surah al-Nis@’ mengenai
perbandingan kelebihan antara orang yang keluar berjihad dan yang tidak keluar
berjihad tanpa alasan. Beliau menjelaskan bahawa mereka akan mendapat dua
kelebihan, masing-masing di dunia dan di akhirat. Pertama; mendapat harta
rampasan perang, dan kedua; mendapat martabat yang lebih tinggi di syurga
dengan kurniaan, rahmat dan pengampunan daripada Allah. Beliau juga menjelaskan
bahawa penghuni syurga akan berada pada darjat yang tinggi di syurga apabila
mereka mendapat pengampunan dan rahmat daripada Allah. Ibid. j. 11, h. 9.

™ Al-Razi (1994), j. 14, h. 85.

™ Terjemahan ayat ini: Dan sesiapa yang datang kepadaNya sedang ia beriman,
serta ia telah mengerjakan amal soleh, maka mereka itu akan beroleh tempat
tinggal yang tinggi darjatnya.

42



Jurnal Usuluddin (Januari — Jun 2012), 35: 25-46

pengampunan serta kurniaan dan rahmat daripada Allah SWT
setelah kesalahan mereka dibalas di neraka.”

Oleh yang demikian, penghuni syurga akan ditempatkan di
tingkatan syurga berbeza-beza berdasarkan ilmu dan amalan mereka
semasa di dunia dan mereka reda dengan kenikmatan dan penentuan
tingkatan syurga oleh Allah SWT. Justeru, manusia perlu mempersiapkan
diri dengan ilmu makrifah bagi membuahkan amalan ikhlas dan reda
dengan segala ketentuan Allah bagi memperoleh tingkatan yang
lebih tinggi di syurga.

Penutup

Jelaslah bahawa syurga merupakan tempat ganjaran di akhirat yang
menjadi idaman setiap mukmin. Ini kerana syurga adalah satu-satunya
tempat yang terindah. Al-Razi menggambarkan bahawa penghuni
syurga akan segera memasuki syurga secara berkumpulan bersama
ahli keluarga mereka yang beriman. Penghuni syurga juga tetap
dibekalkan dengan lintasan hati sebagai pencetus untuk mendapatkan
sesuatu walaupun segala kenikmatan yang terdapat di syurga adalah
bagi mereka. Setiap perkara yang terlintas di fikiran mereka akan
diperoleh tanpa ada sedikit kecacatan dan kekurangan pada nikmat
tersebut. Mereka juga bebas bergerak ke mana sahaja di syurga
tanpa terikat dengan suatu tujuan pun, tidak seperti pergerakan manusia
di dunia yang didorong oleh sesuatu hajat. Selain itu, penghuni syurga
juga memperoleh tingkatan syurga yang berbeza-beza berdasarkan ilmu
dan amalan mereka semasa di dunia dan mereka reda dengan
kenikmatan dan penentuan tingkatan syurga yang ditentukan oleh
Allah SWT. Walaupun terdapat sedikit perbezaan pandangan antara
al-Razi dengan ahli tafsir lain seperti al-AlGisi, namun itu hanya
perbezaan dari sudut huraian sahaja kerana ia merupakan perkara
Sam ‘iyyat, tetapi mereka tetap sependapat dalam menggambarkan
keindahan yang terdapat di syurga merupakan kenikmatan yang
tidak tergambar oleh fikiran manusia. Segala gambaran tersebut
adalah sebagai kemuliaan dan berita gembira yang segera kepada
orang yang bertakwa dan sebagai motivasi agar manusia berlumba-
lumba mendapatkannya dengan mengikut perintah dan mengelak
larangan yang telah ditetapkanNya.

® Al-Razi (1994), j. 22, h. 92.

